
      Вилоят ижтимоий-сиёсий газетаси

2024 йил 14 март, пайшанба, №30 (3376).

Қадрли газетхон!
“Жанубий Қозоғистон” рўз-

номасига обунанинг йил бўйи 
давом этишини маълум қиламиз. 

Ҳиммат кўрсатаман, деган-
лар нафақадорлар, ногиронлар, 
кам таъминланган оилаларни 
газетага обуна қилишда ҳомий-
лик қилишлари мумкин.

Ягона мақсадимиз – газе-
танинг ададини ошириб, ке-
йинги авлодга ёруғ юз билан 
етказиш. Бунинг учун миллий 
ғурури юксак инсонлар сафини 
кенгайтириш лозим. Ана шу эз-
гу мақсад йўлида барчамиз бир 
тан, бир жон бўлиб, аҳилликда 
бирлашсак, нур устига аъло нур бўларди. Токи 
тарих, маданият, маърифатни улуғлаган халқимиз-
нинг зиёга чанқоқлиги барчага ибрат бўлсин.

 � Обуна–2024

НАШР КЎРСАТКИЧИ: 65466

6 ойга обуна баҳоси:
«Қазпошта» ҲЖ орқали – 

Туркистон вилояти бўйича – 3415,50 тенге;
Шимкент шаҳри бўйича – 3095,15 тенге.

ПОЙТАХТГА КЎЧИБ БОРАЙ 
ДЕСАНГИЗ...

АСТАНАГА КЎЧИБ КЕЛАЁТГАН АҲОЛИ
 СОНИГА ЧЕКЛОВ БЎЛМАЙДИ

Бу ҳақда “Ҳокимга савол” лойиҳаси доирасида 
ўтказилган суҳбатда  Астана шаҳри ҳокими Женис 
Қасимбек маълум қилди. 

Мухбирнинг “Маслаҳат депутатлари “Шаҳарга кўчиб 
келувчиларни тўхтатиш керак”, деган фикрни билдир-
дилар. Шу муносабат билан Астанага орзулари ортидан 
келганлар учун чекловлар кўриб чиқиладими? Келажак-
ка башорат қандай?” деган саволига у: 

– Агар одамлар бошқа минтақалардан кўчиб келаёт-
ган бўлса, ҳеч қандай чекловлар бўлмайди. Шаҳар аҳо-
лиси сони кундан кунга ортиб бормоқда. Бошқа вилоят-
лардан келган фуқароларни қабул қилиш учун Астана 
шаҳрида сифатли инфратузилма ва ижтимоий иншоот-
ларни кўпайтириш ва уларни талабга жавоб берадиган 
ҳолатга келтириш зарур. Бу борада кенг қамровли иш-
лар амалга оширилмоқда, – деб жавоб берди. 

                        24.kz.

Юртимизга баҳор сепини ёйган кун-
ларданоқ Ҳазрат Мир Алишер Навоий 
бобомизнинг бетакрор сатрлари ёдга ту-
шаверади:

Ҳар тунинг қадр ўлубон,
Ҳар кунинг бўлсин Наврўз.
Улуғ шоиримиз тилакларига монанд 

вилоятимизда 10 кун давомида нишонла-
надиган Наврўзи олам шукуҳи диллари-
мизни забт этмоқда. 

Бугун – 14 март – “Саломлашиш куни” 
минтақадаги таниқли санъат, спорт соҳаси 
вакиллари кекса авлод вакилларининг хона-
донларига бориб, йил боши билан қутлайди. 
Омонлик тилаб, саломлашади ва “Наврўз – 
яхшилик жарчиси” челленжи уюштирилади. 
Эртага – “Наврўз – меҳрибонлик байрами” 

сифатида нишонланади. Шу куни туман, ша-
ҳарларда, қишлоқларда кам таъминланган 
оилаларга, имконияти чекланган фуқаро-
ларга ёрдам кўрсатиш мақсадида хайрия 
тадбирлари амалга оширилади. Бундан таш-
қари, меҳнат фахрийлари, Қаҳрамон она-
ларни эъзозлаш мақсадида, “Кекса авлодни 
қадрлайлик!” тадбири ҳам ташкил қилинади. 

Шунингдек, 15 март куни – Туркистон шаҳ-
ридаги “Конгресс холл” мажмуасида вилоят 
ҳокимлиги, айтишув усталари, термачилар-
нинг халқаро уюшмаси ташкилотчилигида 
Туркистон ва Жамбил вилояти оқинлари, 
термачилари ўртасидаги жамоавий санъат 
беллашуви ўтказилади .

Байрам муборак, азизлар!

ОЗАРБАЙЖОНДА ҚАНДАЙ 
ҲУЖЖАТЛАР ИМЗОЛАНДИ?

Қозоғистон ва Озарбайжон президентларининг 
музокаралари якунлари бўйича ўндан зиёд ҳужжат 
имзоланди.
� Қозоғистон Республикаси ва Озарбайжон Республи-

каси Олий давлатлараро кенгаши биринчи йиғилишининг 
қарори;
� Қозоғистон Республикаси Транспорт вазирлиги ва 

Озарбайжон Республикаси Рақамли тараққиёт ва транс-
порт вазирлиги ўртасида денгиз кемалари экипажи аъзо-
ларининг касбий дипломларини ўзаро тан олиш тўғриси-
даги келишув;
� 2017 йил 3 апрелдаги Қозоғистон Республикаси Таъ-

лим ва фан вазирлиги ва Озарбайжон Республикаси Таъ-
лим вазирлиги ўртасида Таълим соҳасида ҳамкорлик, шу 
жумладан, докторантурага ўринлар ажратиш тўғрисидаги 
битимга ўзгартиришлар киритиш тўғрисидаги баённома;
� Қозоғистон Республикаси Рақамли тараққиёт, инно-

вациялар ва аэрокосмик саноат вазирлиги ва Озарбай-
жон Республикаси Рақамли тараққиёт ва транспорт ва-
зирлиги ўртасида космик фазодан тинчлик мақсадларида 
тадқиқ қилиш ва фойдаланиш соҳасида ўзаро англашув 
меморандуми;
�  Қозоғистон Республикаси Маданият ва ахборот 

вазирлиги ҳамда Озарбайжон Республикаси Маданият 
вазирлиги, Озарбайжон Республикаси Ёшлар ва спорт 
вазирлиги ўртасида 2024-2025 йилларга мўлжалланган 
чора-тадбирлар режаси;
� “Самұрық-Қазына” ҲЖ ва Озарбайжон сармоявий 

холдинги (AIH) ўртасида стратегик шериклик тўғрисидаги 
битим;
� “ҚазМунайГаз” Миллий компанияси” ҲЖ ва Озарбай-

жон Республикаси Давлат нефть компанияси ўртасида 
Қозоғистон нефтини харид қилиш ва сотиш соҳасида ст-
ратегик ҳамкорлик тўғрисидаги меморандум;
� Қозоғистон Республикаси Президенти ҳузуридаги 

“Марказий алоқалар хизмати” республика давлат муас-
сасаси ва Озарбайжон Республикаси оммавий ахборот 
воситаларини ривожлантириш агентлиги ўртасида ҳам-
корлик тўғрисидаги меморандум;
� Қозоғистон Республикасининг “Даму” тадбиркорлик-

ни ривожлантириш жамғармаси” ҲЖ ва Озарбайжон Рес-
публикасининг “Кичик ва ўрта бизнесни ривожлантириш 
агентлиги” очиқ ҳуқуқий шахс ўртасида ҳамкорлик тўғри-
сидаги меморандум;
� Атиров (Қозоғистон Республикаси) шаҳри ҳокимлиги 

ва Ширвон (Озарбайжон Республикаси) шаҳри ижроия 
ҳокимлиги  ўртасидаги ҳамкорликни ривожлантириш бў-
йича 2024-2026 йилларга мўлжалланган чора-тадбирлар 
режаси;
� “Даму” тадбиркорликни ривожлантириш жамғармаси” 

ҲЖ ва Озарбайжон Республикаси Кичик ва ўрта бизнесни 
ривожлантириш агентлиги ўртасидаги ҳамкорлик тўғри-
сидаги меморандум доирасида кичик ва ўрта бизнесни 
қўллаб-қувватлаш чора-тадбирларини амалга ошириш 
бўйича “Йўл харитаси”;
� Қозоғистон Республикаси “Давлат техник хизмати” 

ҲЖ ва Озарбайжон Республикаси Махсус алоқа ва ахбо-
рот хавфсизлиги хизмати ўртасида ахборот хавфсизлиги 
соҳасида ўзаро англашув тўғрисидаги меморандум.

                Akorda.kz.

– Бу Қозоғистон халқининг 
ҳиссаси. Шахсий топшириғим 
бўйича BI Group хусусий ком-
панияси бутун халқ номидан 
ушбу мукофотни чин дилдан 
топширади. Марказ мамлакат-
ларимиз ўртасидаги маданий 
алоқаларни мустаҳкамлашга 
хизмат қилишига ишончим ко-
мил. Сизларга муваффақият ва 
фаровонлик тилайман – деди 
Қозоғистон Президенти Фузу-
лий шаҳри жамоатчилиги билан 
суҳбатда.

Илҳом Алиев Қасим-Жўмарт 
Тўқаев ва бутун Қозоғистон хал-

қига миннатдорчилик билдирди.
– Қардош мамлакат раҳбари 

сифатида шундай ажойиб совға 
учун Сизга раҳмат айтмоқчи-
ман. Сизнинг ташаббусингиз 
билан озод қилинган ҳудудла-
римизда болалар ижодиёти 
маркази барпо этилди. Бир 
ярим йил аввал Озарбайжонга 
келганингизда ушбу марказ 
лойиҳаси тақдим этилган эди. 
У бир йилда барпо этилди ва 
бугун расман очилди. Марказга 
қозоқ халқининг буюк фарзанди 
Қурманғазининг номи берилди. 
Куни кеча айтганимиздек, бу 

нафақат болалар ижодиётини 
ривожлантирадиган, балки, Қо-
зоғистон ва Озарбайжоннинг 
дўстлиги, биродарлигини ҳам 
мустаҳкамлайдиган марказ бў-
лади. Биз ушбу хайрияни чин 
дилдан қадрлаймиз. Озарбай-
жон халқи буни ҳеч қачон унут-
майди, – деди Илҳом Алиев.

Тадбирдан сўнг Қасим-Жў-
март Тўқаев ва Илҳом Алиев 
ОАВ вакиллари учун брифинг 
ўтказиш ди.

               
Akorda.kz.

2021  йилги жаҳон чемпиони Сакен 
Бибўсинов (51 кг. вазн тоифасида) Ита-
лияда ўтган Олимпия ўйинлари лицен-
зияси турнирининг чорак финалида 2022 
йилги Европа чемпионати кумуш медали 
совриндори британиялик Киаран Мак-
доналдни 4:0 ҳисобида мағлуб этди. Шу 
тариқа ҳамюртимиз Олимпиада йўллан-
маси соҳибига айланди.

Бунга қадар турнирда Мирзағали Айт-
жановнинг шогирди Сакен билан бирга 
Маҳмуд Сабирхан, Асланбек Шимбергенов 
ва Айбек Ўралбай йўлланмани қўлга кири-
тишган эди. 

Ўрта вазнда (71 кг.) Қозоғистон кетма-кет 
тўртта Олимпиада олтин медалини қўлга 
киритган: Бахтияр Артаев (Афина-2004), 
Бақит Сарсекбаев (Пекин-2008), Серик Са-
пиев (Лондон-2012) ва Данияр Елеусинов 
(Рио-2016).      

Вилоят ҳокимининг
 матбуот хизмати.

Бўлсин Наврўз, ҳар кунимиз! ÁÀËËÈ, ÑÀÊÅÍ!
Ассалом, она юртим! 

Ассалом, она халқим!

ПРЕЗИДЕНТ ФУЗУЛИЙ ШАҲРИДА

ҚУРМАНҒАЗИ НОМИДАГИ БОЛАЛАР ИЖОДИЁТИ МАРКАЗИНИНГ
 ОЧИЛИШ МАРОСИМИДА ИШТИРОК ЭТДИ

Қозоғистон Президенти Қа-
сим-Жўмарт Тўқаев ва Озар-
байжон Президенти Илҳом 
Алиев қозоқ бастакори Қур-
манғази Сағирбайули номи 
берилган Болалар ижодиёти 
марказининг очилиш мароси-
мида иштирок этди. Замона-
вий инновациялар маркази 
Қ. Тўқаев ташаббуси билан 
Қозоғистон халқи номидан 
қардош Озарбайжон халқига 
инсонпарварлик туҳфа сифа-
тида қисқа муддатда барпо 
этилди.

САКЕН БИБЎСИНОВ ИККИНЧИ 
ОЛИМПИАДАСИГА ЙЎЛЛАНМА ОЛДИ

БОҚИЙГА 
МУҲРЛАНАР
УСТОЗЛАР ЁДИ

ҚИЁСИ ЙЎҚ
ҚАҲРАМОН 
ЭДИ

СОҲАГА 
САРМОЯДОРЛАР
ЖАЛБ ҚИЛИНМОҚДА

Сиёсат ва иқтисодиёт

Қозоғистон ва Хитой ўртасидаги товар айирбошлаш 31,5  млрд. долларга етди.

� Вилоят ҳокимининг матбуот хизмати хабар қилади: 

Вилоят ҳокими Дархан Сати-
балди балиқчиликни ривожлан-
тириш соҳасига сармоя жалб қи-
лиш тадбирларини кучайтириб, 
тизимли йўлга қўйиш юзасидан 
топшириқ берган эди.

 Ушбу йўналишда Саврон тума-
нида ҳам балиқчиликни ривожлан-
тириш йўлга қўйилди. Туман ҳокими 
Мақсат Танғатаров Ўзбекистондан 
келган сармоядорлар билан учра-
шиб, балиқчиликни ривожланти-

ришга доир масалаларни муҳокама 
қилди.

Учрашувда Жиззах вилояти, Ша-
роф Рашидов туманидаги “Gold Fish 
agpo” балиқ овлаш кластери раҳба-
ри ўз фаолияти билан таништирди.

 Айни пайтда Саврон тумани 
ҳудудида балиқ етиштириш билан 
18 тадбиркор шуғулланмоқда Улар 
кичик ҳовузлар  қуриб, балиқ пар-
варишлаб, кўпайтиришни йўлга 
қўйишган.

СОҲАГА САРМОЯДОРЛАР 
ЖАЛБ ҚИЛИНМОҚДА

Вилоятимизда 2 140 926 одам 
истиқомат қилади. Унинг 654 
минг нафари 14-35 ёш оралиғи-
даги ёшлардан иборат. Улардан 
150 мингдан зиёди шаҳар ёшла-
ри бўлса, 500 мингга яқини қиш-
лоқларда истиқомат қилишади.

Уларнинг сифатли таълим олиши 
ҳамда доимий иш билан таъминлани-
ши муҳим. Куни кеча вилоят ҳокими 
Дархан Сатибалди раислигида ўтган 

девон мажлисида минтақадаги ёшлар 
сиёсати, йигит-қизларни қўллаб-қув-
ватлаш масаласи муҳокама қилинди.

Тадбирда вилоят ижтимоий тарақ-
қиёт бошқармасининг раҳбари Ерлан 
Кузембаев маъруза қилди. Унинг 
айтишича, давлат дастурлари доира-
сида ўтган йили 310 309 йигит-қизга, 
жорий йилнинг икки ойида 41 331 фу-
қарога маслаҳат берилган. Натижада 
“Серпін-2050” дастурига кўра, мингга 
яқин йигит-қиз ўқишга қабул қилинган. 

Мамлакатимизнинг шимоли ва марка-
зида жойлашган олий ўқув юртларида 
тегишли музокаралар олиб борилган. 
Дастур доирасида бултурги ўқув йи-
лида Сайрам, Келес ва Жетисай ту-
манидан ёшлар ушбу дастурга жалб 
этилган. 

Минтақада ҳарбий хизматга ча-
қирилувчилар сони ортиб бормоқда. 
Вилоят бўйича 122 нафар кўнгиллилар 
ташкилотлари фаолият юритмоқда, 
уларнинг 8366 нафар аъзоси фаол.

ДАВЛАТ  ДАСТУРЛАРИ 
ТАРҒИБОТИ  КУЧАЙГАН

Черногориянинг Будва 
шаҳрида боксдан ёшлар ўр-
тасида Жаҳон кубоги мусоба-
қаси ўтди. Унда 22 мамлакат-
нинг чарм қўлқоп усталари 
иштирок этди. Терма жамоа 
таркибида мамлакат шарафи-
ни ҳимоя қилган Туркистон 
вилоят спортчилари – Тўре-
хан Сабирхан ва Шуғила На-
либай олтин медалга сазовор 
бўлди. 

Жаҳон кубогида Қозоғис-
тон шарафини муносиб ҳимоя 
қилган боксчилар вилоят олим-
пиада захираларининг 5-сонли 
ихтисослаштирилган болалар 
ва ўсмирлар спорт мактаби 
тарбияланувчилари. Тўрехан 
Сабирхан Черногорияда ўтган 
мусобақанинг “Энг кучли бокс-
чи” номинацияси ғолиби бўлди.

“Жанубий Қозоғистон” 
мухбири. 

ЖАҲОН КУБОГИДАГИ
ҚЎШ ҒАЛАБА

Вилоятда кўкаламзорлаш-
тириш, санитария тозалиги 
ва ободонлаштириш ишлари 
жадал равишда олиб бо-
рилмоқда. Бироқ, бу борада 
муаммолар ҳам етарли. Ви-
лоят ҳокими девони маж-
лисида ушбу камчиликлар 
муҳокама қилинди.

Минтақа раҳбари Дархан Са-
тибалди тозалик тадбирларини 
тўғри ташкиллаштирмаган ту-
ман, шаҳар ҳокимларини огоҳ-
лантирди.

Мажлисда вилоят ҳокими 
девонининг ташкилий-нозирлик 
фаолияти ҳамда ҳудудий тарақ-
қиёт бўлими йўриқчиси Жамбил 
Қўжамбеков санитария тадбир-
лари борасидаги муаммоларга 
тўхталди.

Вилоят ҳокимининг топшири-
ғига мувофиқ , тадбирлар давом 
этади.

ЮРТИНГ ОБОД 
 
ДИЛИНГ ОБОД!

Вилоят ҳокими Дархан Сатибалди раислигида минтақа-
да қишлоқ хўжалигини ривожлантириш йўналишидаги ан-
жуманлар ўтмоқда. Шундай тадбирлардан бири Сариоғоч 
туманида уюштирилди. 

Тегисшил қишлоғидаги иссиқлик тизимини талаб қилмайдиган, 
махсус тикилган ёпинчиқ ёрдамида иситиладиган “Абдураман” 
деҳқон хўжалигининг иссиқхона мажмуасида “Иссиқхоналардаги 
илғор тажрибаларни ҳаётга татбиқ этиш” мавзуида вилоят семи-
нар-кенгаши ўтди.

Унда вилоят қишлоқ хўжалиги бошқармаси раҳбари Н. Бадира-
қов, туман ҳокимларининг ўринбосарлари, қишлоқ хўжалиги бўли-
ми мудирлари, молия ташкилотлари вакиллари, иссиқхона билан 
шуғулланадиган тадбиркорлар иштирок этди.

Тадбир доирасида “Абдураман” деҳқон хўжалигининг иссиқхона 
мажмуаси фаолияти билан яқиндан таништирилиб, махсус тайёр-
ланган жойда тажриба алмашиш мақсадида  мажлис ўтказилди. 
Мазкур иссиқхонада япон технологияси асосида қулупнай етиш-
тирилади. Яна бир ўзига хослиги – махсус ёпинчиқли иссиқхона 
қуёш нури билан иситилади. Натижада қулупнай нархи сезиларли 
арзонлашиб, дастурхонимиз тўкинчилигига хизмат қилмоқда.

ЯПОН ТЕХНОЛОГИЯСИ АСОСИДА 

Арис шаҳрида 2024-2029 йилларда умумий 
қиймати 46 млрд. тенгелик 33та сармоявий 
лойиҳа амалга оширилади.

Натижада қарийб 1 минг янги иш ўрнини очиш 
кўзланмоқда. Бултур шаҳарда 10та сармоявий 
лойиҳа  амалга оширилди. Бу борада Арис шаҳ-
ри ҳокими Гулжан Қурманбекова маълум қилди.

Умуман шаҳарнинг ижтимоий-иқтисодий кўр-
саткичларида ўтган йил якунларига кўра, барча 
соҳаларда ижобий юксалиш кузатилган. Хусусан, 
ялпи минтақавий маҳсулот ҳажми 55,8 млрд. 
тенгега етса, асосий капиталга 22,6 млрд. тенге 
сармоя жалб этилди. Бу 2022 йилга нисбатан 
45,2 фоизга кўп.

Брифинг

АРИСДА 33та ЛОЙИ²А
АМАЛГА ОШИРИЛМОªДА

Туркистон вилоятида “Ишчи кучи-
ни мувофиқлаштириш учун ихтиёрий 
равишда кўчишга ёрдамлашиш” йў-
налишида ўтадиган минтақалараро 
“Кўчиб бориш” ярмаркаси бошланди. 
Тадбирни аҳоли зич жойлашган Са-
риоғоч ва Сайрам тумани ҳамда Тур-
кистон шаҳрида ўтказиш режаланган.

Тадбирда Абай, Қарағанди, Павло-
дар, Шимолий Қозоғистон, Улитов ва 
Шарқий Қозоғистон вилоятидан жами 
73 нафар вакил иштирок этмоқда.

Мазкур ярмаркада 6та минтақадан 

жами 11 657та бўш иш ўрини тавсия 
қилинади. Жумладан, Шимолий Қо-
зоғистон вилоятида – 1246, Абай ви-
лоятида – 1279, Шарқий Қозоғистон 
вилоятида – 2393, Павлодар вилоя-
тида – 3464, Улитов вилоятида – 523, 
Қарағанди вилоятида – 2752 бўш иш 
ўрини мавжуд.

Таъкидлаш жоизки, дастур иш-
тирокчилари ҳамда уларнинг оила 
аъзоларига бир марталик 70 ОҲК 
(258 440 тг.) миқдорида кўчиш хара-
жатлари тўлан ади.

“КЎЧИБ БОРИШ”
ЯРМАРКАСИ

Тўлебий туманида «Она – ҳаёт нури» мавзуида 8 март 
– Халқаро хотин-қизлар кунига бағишланган байрам кон-
церти ўтди.

Унда туман ҳокими Тўлеген Телғараев ҳаётимиз мазмуни, 
фаровон турмушимиз гарови, хонадонимиз фариштасига 
айланган, турли соҳаларда меҳнат қилаётган ва туманнинг та-
раққиётга ҳисса қўшаётган хотин-қизларни табриклади.

Байрамда оиланинг қут-баракаси, чироғи, ҳаёт гули бўлган 
оналарга бағишланган қўшиқлар ижро этилди.

Туманда жами 2021 нафар «Алтын алқа», 3140 нафар 
«Күміс алқа» соҳибалари истиқомат қилади .

ТЎЛЕБИЙДА ОНАЛАР
ШАРАФЛАНДИ



Қозоғистон замонавий бешкураш бўйича жаҳон кубогида кумуш медални қўлга киритди.

6№30 (3376), пайшанба, 
14 март 2024 йил.

Janubiy.kz 3Халқлар дўстлиги – абадийдир!

Ўрол Тансиқбоев тўғрисида китоб 
ёзишни бошлаганимиздан буён Ўзбе-
кистонга оид ахборотларнинг барча-
сини диққат билан эшитиш одатимизга 
айланди. Тошкентга уч марта бориб 
келдик. Нукусга ҳам йўл тушди, Моск-
вага ҳар сафар борганда кўпроқ маъ-
лумот олишга ҳаракат қилдик. Бу каби 
изланишлар интернетга ҳам тез-тез 
мурожаат қилишга мажбур қилади. Тош-
кентдан узатиладиган YouTube каналла-
рининг бирида туркийзабон халқлар та-
рихи, маданиятига бағишланган дастур 
бор. Биз кўрган сўнгги бир кўрсатувнинг 
муқаддимасида “Яқинда ўтган суҳбати-
миз татарларга бағишланган эди”, дей-
ди ҳамкасбларимиз. Ўзбек оғаларимиз 
ушбу мавзуга режа асосида тўхталиб, 
тизимли равишда мурожаат қилиб кел-
моқда. Ўз сўзида бошловчи “Туркийлар 
тўғрисида, Марказий Осиёдаги қардош 
халқлар ҳақида гап борганда, ҳатто, 
юрагимиз хаприқиб кетади”, дейди.

Гапини давом эттирар экан, у “объ-
ектив ва субъектив сабабларга кўра, 
мустақилликдан кейин ҳам биз унча 
яқинлаша олмадик. Марказий Осиё 
давлатларининг интеграциялашуви, 
мамлакатларнинг бирлашиши, мус-
таҳкамланиши, номаълум сабабларга 
кўра, кечикаверди. Алҳамдулиллоҳ, 
бўладиган нарса бўлмай қолмас экан, 
2016 йилдан сўнг биз қайта топиша 
бошладик. Самарқанд кўчаларида то-
жикларни, Тошкент кўчаларида қозоқ-
ларни, қирғизларни кўрганда қувониб 
кетардик”, дейдида, ушбу мавзу бўйича 
ихтисослашган таҳлилчи, профессор 
Ғайбулла Бобоёровни суҳбатга чорлай-
ди. Навбатдаги танланган мавзу – қо-
зоқлар. 

Қардош туркий халқларнинг сафига 
ҳозир 32та этнос вакиллари киришини 
таъкидлаб, бошловчи суҳбат бошида 
қозоқ халқи этнос сифатида қачон та-
рихга кирганини сўрайди. Ғ. Бобоёров 
қозоқларнинг XV асрнинг ўрталарида 
Абилхайир улусидан бошланганини, 
Керей ва Жанибек султонларнинг ўзига 
қарашли одамларни ортидан эргашти-
риб, Жетисувнинг Шу ҳудудида қўним 
топгани, шу ерда Қозоқ хонлиги ташкил 
этилганини айтади. Олти юз йилга яқин 
тарихнинг бошида улкан улусдан бўлак 
чиққан элнинг асосий белгиси сифати-
да шаклланган «қозоқ» этноними вақт 
ўтгани сайин доирасини кенгайтирди, 
дейди Ғ. Бобоёров. Таҳлилчи ягона тур-
кийларнинг ўнинчи асрларда ажрала 
бошлагани, ўғизларнинг бир қисми янги 
ер излаб, Онадўлига отлангани, бир 
қисми эса отамаконда қолиб, туркман 
номини олгани, Марказий Осиёда қол-
ганлари Дашти Қипчоқ ерига эга бўлга-
нини айтади. «Дашти Қипчоқ ерининг 
асосий ҳудудини қозоқлар эгаллади, шу 
жойларда шаклланган Қозоқ хонлиги 
асрлар давомида ҳаёт кечириб келди», 
дейди таҳлилчи. Унинг фикрича, этнос-
ларнинг бир-биридан ажралиши табиий 
жараён бўлиб, қозоқ ва ўзбек энг сўнгги 
ажралиб чиққан халқлар бўлганлигини 
таъкидлайди. Бундай жараён Даштда 
Нўғай даврида ўрин олгани маълум. 
Қозоқ ва нўғайнинг бир-биридан йиғлаб 
ажрашгани тарихимизда ўчмас из қол-
дирган. 

Ўзбек бошловчиларини тингласан-
гиз, Сибра-йиров, Асан Қайғу, Шал-Ки-
йиз, Тиленши ули, Дўсмамбет Азаули, 
Қази, Туған Суюниш улиларнинг Нўғай 
давлатчилиги тузилишидаги адабий 
меросини юксак баҳолайди. Улар-
нинг ижод намуналарини Москвада 
ўқиб юрган давримизда, “Поэзия аула” 
(“Қишлоқ шеърияти” жилди) китоби, 
икки жилдли “Доғистон шеърияти анто-
логияси” тўпламида ўқишга мушарраф 
бўлганмиз. Буларнинг барчаси қардош 
халқларнинг бир-бири билан чамбарчас 
боғлиқлигини билдиради. Шу ўринда 
мактаб ўқувчиларига ҳам маълум бир 
ҳақиқатни эслатиб ўтиш муҳим. Россия 
марказлашган давлат сифатида 862 
йилдан шакллана бошлагани, шу йилда 
новгородликлар элга етакчи сифатида 
хориждан одам чақирганини чет эл 
журналистларига мусоҳаба берганда 
давлат раҳбарининг ўзи айтди. Нестор 
тақвимида келтирилган шу хат “Биз-
нинг еримиз бепоён, лекин унда тартиб 
йўқ. Бизни бошқариш ва устимиздан 
ҳукмронлик қилиш учун келинглар”, 
деган жумлаларни кўплаб манбаларда 
учратиш мумкин. Шундай қилиб, Киев 
Русида бирлашган элатлар кейинчалик 
великоросслар, малоросслар, белорус-
лар сифатида уч халқ бўлиб шакллан-
гани маълум. Бу каби мисоллар жуда 
кўп. Аввал тарих саҳнасига форсийлар 
сифатида чиққан қадимий халқ кейин-
чалик эрони ва тожикларга айланган. 
Тўғрироғи, шиалари эронликлар, сун-
нийлари тожиклар бўлиб шаклланди. 
Икки халқ ҳам Рўдакий, Фирдавсий, 
Умар Ҳайём, Жомий каби намоёндалар-
ни ўз аждодлари, деб билади.

Суҳбатда бизнинг тарихимизга оид 

анча масала муҳокама қилинади. Улар-
нинг қозоқ жузлари тўғрисидаги муло-
ҳазаларига тўхталиб ўтайлик. Бош-
ловчининг “Уруғлар ҳаммамизда ҳам 
мавжуд, жузлар эса фақат қозоқларда 
бор. Буни қандай тушуниш мумкин?”, 
деган саволига таҳлилчи Улуғ жуз, Ўрта 
жуз, Кичик жузнинг жойлашган ҳудуди, 
баъзи ўзгачаликлари тўғрисида тўла-
қонли жавоб бериб, “Асли қозоқлар уч 
жузга бўлинмайди, қозоқлар уч жуздан 
ташкил топади. Бу бўлиниш эмас, ак-
синча, бирлашиш”, деб айтгани ҳайрон 
қолдирди. Қозоқ хонлигининг ҳарбий 
салоҳияти тўғрисидаги аниқ маълу-
мотлари ҳам эътиборга лойиқ. “Бобур 
Қосим хон даврида қозоқлар замона-
вийлашган, йирик, қудратли давлатга 
айланди. 300 минг кишилик қўшини бор 
эди, деб ёзади. Бобурнинг ўзи Ҳиндис-
тонга 12 минг аскари билан отланган. 
Шайбонийхон 60 минг аскари билан 
Ўрта Осиёга ҳукмронлик қилган”, дейди 
Ғ. Бобоёров. Бошловчининг “Буни қан-
дай тушуниш мумкин?”, деган саволига 
“Уларда ҳар бир оиладан аскар чиққан. 
Улар кўчманчи бўлган. Ҳар бири отни 
маҳорат билан минади, ҳеч қайсиси 
белидан қуролини ташламайди. Ҳар 
қандай вазиятда урушга шай бўлган. 
Шунинг учун ҳам 300 минглик армия-
ни тезда тўплай олган”, деб жавоб 
қайтаради. 

Профессорнинг “жуз” сўзи-
нинг келиб чиқиши тўғрисидаги 
дастлабки хулосасини фикр 
манбаи сифатида илгари су-
райлик. Унинг айтишича, “жуз” 
арабларнинг “қисм”, “улуш” 
деган маънони берадиган сў-
зидан келиб чиққан. Лекин бу-
ни аниқ далил, деб узил-кесил 
айтмайди. “Шундай тахмин ҳам 
бор. Чунончи, қозоқ ҳалқи азал-
дан уч қисмдан ташкил топган”, 
деб айтади. 

Жузга бўлиниш зарурати қандай 
юзага келган? Бу саволга ҳам жавоб 
тайёр. “Қозоқларнинг ери кенгайиб 
кетди, Жетису томонда туриб, уч минг 
чақиримдаги Атиров, Сибир томонлар-
даги ўлкаларни бошқариш муаммога 
айланди. Қорахонийлар даврида ҳам, 
Турк ҳоқонлиги замонида ҳам шундай 
бўлган. Хуллас, қозоқ бийлари йиғилиб, 
қурултой ўтказиб, ғарбий томондагилар 
бир жуз бўлсин, марказдагилар бир 
жуз бўлсин, шарқдагилар бошқа бир 
жуз бўлсин, деб қарор қилади. Бепоён 
даштни жузларга бўлиб бошқармаса, 
бошқа йўли йўқ эди. Жуз – маъмурий 
бўлиниш. Қозоқларда ҳамжиҳатлик куч-
ли. Маданияти бир, шеваси йўқ”.

Қозоқ ва ўзбек уруғларининг ягона-
лигига кўп мисол келтириш мумкин. 
Бунинг учун икки халқдаги йирик йигир-
мага яқин уруғ номлари келтирилади: 
“Қанғли, қипчоқ, қўнғирот, найман, 
жалойир уруғлари ўзбекда ҳам, қо-
зоқда ҳам мавжуд. Барчаси Марказий 
Осиёнинг умумий қозонида қайнаган. 
Туркманларда эса бошқача. Уларда 
ўғизлар давридан келаётган теке, жау-
мит, ерсари, шаулдирлар бор. Уруғини 
сўраш ҳозир ҳам Ўзбекистоннинг баъзи 
жойларида учраб туради. Масалан, Са-
марқанд, Тошқўрғон томонларда най-
манлар кўп. Ўзбек, қозоқ дегани тарих 
саҳнасига чиқмасидан аввал, ўнинчи 
асрларда Найман хонлиги бор эди-ку. 
Найманлар қорахитойларга ҳам босим 
ўтказган. Қўнғиротлар ҳам кўп учрайди. 
Йигирманчи асрнинг бошларидаги ҳалқ 
саноғида 134 минг ўзбек қўнғиротлари 
рўйхатга олинган. Ҳозир уларнинг со-
ни миллиондан ошиб кетди. Қўнғирот 
этнографияси, санъати, бахшичилиги, 
достони, деймиз. “Алпомиш”ни қўн-
ғиротларнинг достони, деб биламиз. 
Яъни, ушбу уруғларнинг умумийлиги 
бизнинг бир дарахтнинг томирлари 
эканлигимизни ҳам исботлайди. 

Яна бир далил келтирай. Қозоқлар-
да жуда йирик “арғин” тоифаси бор. 
Шундан чиққан Нурлан Салтаев оғамиз 
ўзи тарихчи бўлмаса-да, ўтган замон-
ларни яхши билади. Баъзи гурунгларда 
тарихни ҳар ким ўзича талқин қилса, 
ҳақиқатни айтиб, бирликка ундаб, ни-
золашганда одамларни яраштириб 
туради. Арғинларнинг Шайбонийдан 
енгилганда Бобур билан бирга кетиб 
қолганлари ҳам бор. Афғонистонда 
ҳукмронлик қилган арғинлар кўп. Улар 
ўзларини ўзбек ҳам, қозоқ ҳам ҳисоб-
ламайди, туркий арғинлармиз, дейди. 
Бир вақтлар Ҳиндистонга ўтиб кетган 
арғинлар Кашмирда яшайди, ҳатто Ти-
бетда ҳам бор. Улар ҳиндча гаплашгани 
билан туркий тилини ҳам сақлаб қол-
ган. Тарихчиларимиз уларни ўрганиб, 
тадқиқот юритса, мақсадга мувофиқ 
бўларди”. 

Олимнинг Кичик жуздаги уруғларнинг 
талайи ўзбекларда ҳам борлиги ва 
улар айнан шу ном билан аталишини 
айтганда, таъсирланмасликнинг иложи 
йўқ. Билиш бор, лекин бўлиш йўқ. Бари 
бир ўзбек. Бир миллат. Уруғ демоқчи, Ғ. 
Бобоёров қозоқларнинг уруғлар ораси-

да қиз олиб, қиз бериш йўқлигига эъти-
бор қаратиб, қариндошлар орасидаги 
никоҳнинг салбий томонларини санаб 
ўтиши, қозоқ уруғларининг ушбу доно 
ишига юксак баҳо бериши, одамни чу-
қур мушоҳадага чорлайди. 

Масалан, “Алматига ўқишга борган 
уруғи шўмекей қизига онаси: ”Сен у 
томонларда юрганда шўмекей йигитга 
кўнгил бериб юрма”, деб қатъий огоҳ-
лантиради. Қиз ҳеч қачон буни ёдидан 
чиқармайди. Бундай ҳолат нафақат 
баъзи бир уруғлар, балки, буткул мил-
латга тегишли. Албатта, ташқаридан 
мулоҳаза юритган ўзбек оғайниларимиз 
хатоларга ҳам йўл қўйишади. Мисол 
учун, “Икки миллион найман бир-бири 

билан қиз олишмайди”, дейди. Улар 
тоифа билан уруғларни чалкаштириб 
юборишади. Бундан ташқари, йирик 
уруғлар кўпайиб кетиши натижасида 
маълум бир авлоддан кейин уларнинг 
орасида қиз олиб-бериш ҳолати учраб 
туради. Бироқ, бизнинг бундай анъана-
мизни ўзбеклар чуқур ҳурмат қилади. 

Суҳбатда бизни ҳаяжонга солган яна 
бир жиҳати – қозоқ даштидаги очарчи-
ликнинг ўзбеклар томонидан афсус-на-
домат билан тилга олиниши. “Иттифоқ 
давридаги очарчиликда қозоқларнинг 
ярми қирилиб кетди. Буни геноцид, деб 
айтиш мумкин. Уч миллион одам ҳалок 
бўлган”, дейди Ғ. Бобоёров. Алихон Ту-
рон ўғли “Туркистон қайғуси” китобида: 
“Шарқий Туркистонга, Қулжа томонга 
бораётганимда, Шимкент, Тараз, Мерки 
йўлининг икки бетида ўлиб ётган қозоқ 
болаларини кўп учратдим”, деган экан. “ 
Ўша пайтларда бизда ҳам қийинчилик-
лар бўлган, бироқ биз меҳнаткаш халқ 
эмасмизми, амаллаб омон қолганмиз. 
Қозоқлардан моллари тортиб олингач, 
йилқилари қирилгач, шундай ҳолатга 
дучор бўлган”.

Суҳбат давомида халқимиз турли 
сабабларга кўра анча еридан айрилиб 
қолди, деган фикрини ўзбекларнинг 
бизга нисбатан хайрихоҳлиги, деб би-
лайлик. Ғ. Бобоёров Қўрғон, Қўсағаш, 
Ўмби, Тўмен сингари ерлар Россияга 
ўтиб кетди, деб ҳисоблайди. Астрахан, 
Ўринбўрни ҳам эслаб, йигирманчи 
асрнинг бошида Ўринбўр қозоқларнинг 
пойтахти бўлганлигини айтади. “Ҳозир 
Қозоғистоннинг шимоли русларнинг ери 
эди, дейдиганлар бор. Бу ҳақиқатдан 
йироқ. Тўхтовсиз тарғиботдан сўнг баъ-
зилар бу ёлғонга ишонишади. Бунинг 
бари тарихдан бехабарликдан. Умуман, 
томири бир туркийлар учун отамакон 
бўлган ерни бировлар бизники, деса, 
биз, яъни ўзбеклар ҳам ачинамиз”.

Суҳбатда “қозоқ” этнонимининг ке-
либ чиқиш тарихига оид тахмин ҳам 
ўртага ташланган. Бобурнинг ҳокимият-
дан айрилган, бироқ ҳали Ҳиндистонга 
кетмаган вақтини “қозоқилик даври” 
деб атаганини, худди шу сўзни Ҳусайн 
Бойқаронинг “қозоқиликда юриш”, деб 
қўлланганини тилга олиб, “қозоқ” сўзи 
“эркин, кўчманчи, ҳеч кимга бўйсун-
майдиган” деган маънони англатишини 
айтиб, “ўзбек” этноними “ўзи бек”, яъни 
ўзига ўзи бек маъносини беришини таъ-
кидлашади. Шундай қилиб, тарихи бир 
икки халқнинг номида ҳам ўхшашлик 
борлигини таъкидлашади. Улар бўйича 
аниқ далилларни тарихчилар, тилшу-

нослар келтирар. Бироқ қардош халқ-
ларни туташтиришга кўмаклашадиган 
бундай хулосалар ортиқча бўлмаслиги 
аниқ. Бинобарин, “ўзбек” номи Олтин 
Ўрда хони Ўзбек билан алоқадор деган 
фикр илмий жиҳатдан исботлангани 
маълум.

Суҳбат иштирокчиларининг қардош 
халққа нисбатан самимий туйғулари 
ҳеч кимни бефарқ қолдирмайди. Илмий 
жиҳатдан ёндашганда ҳам, қатъий та-
лабларга биноан ҳам тарихимиз бирли-
ги аниқ. Лекин, суҳбатда кўнгилни чўк-
тирадиган гаплар ҳам учрайди. Шундай 
экан деб, бу каби суҳбатларга танқидий 
жиҳатдан қараш тўғрими? “Ўзбек халқи-
да ҳам қозоқларнинг уруғлари сингари 
уруғлар бор эканини энди билдим”, 
деган сингари фикр ёзадиганлардан 
китоб у ёқда турсин, газета ўқиш кама-
йиб бораётган ҳозирги замонда хафа 
бўлишнинг ҳожати борми? Йўқ! Умуман, 
тарғибот ҳам, ташвиқот ҳам, олимларга 
мўлжалланмайди, у энг аввало ўртача 
даражадаги ўқувчи, томошабин, тинг-
ловчига мўлжалланади. “Очерки по 
истории и нумизматике Западно-Тюркс-
кого каганата” сингари залворли тадқи-
қотнинг муаллифи сифатида таниқли 
мутахассис, тарих фанлари доктори 

Ғайбулла Бобоёровнинг ижтимоий 
тармоқнинг ўзгачалигини инобатга 

олиши, мураккаб масалаларни 
таниш тилда, далиллар билан 
тушунтириши ўта ўринли. Биз 
тилга олган материалнинг кўз-
лаган мақсадга етиб борганини 
инкор этиб бўлмайди. Интернет 
тармоғи орқали тезлик билан 
таралаётган видеоматериал 
тармоққа юкланган 24 феврал-
дан буён, дастлабки саккиз кунда 

92 минг марта кўрилган, 1200дан 
кўпроқ фикр ёзилгани – фикримиз-

нинг далили.
Мақоланинг ушбу қисмига келиб, 

фикрларимизни умумлаштирмоқчи бў-
либ турганимизда – 1 март – Шукрона 
кунида худди шу “Ютуб”да яна бир ви-
деосуҳбатни томоша қилдим. 

Навбатдаги материал асосан Баур-
жан Мўмишулига бағишланган. “Асо-
сан” дейишимизга сабаб – бир ярим 
соатлик суҳбат бутунлай Бауржан 
Мўмишули қаҳрамонликлари ҳақида 
эмас. Суҳбатдошлар Иккинчи жаҳон 
урушининг дастлабки онлари, Москва 
остонасидаги ғалабадан сўнг жанг 
майдонидаги аҳвол тўғрисида атроф-
лича маълумот беради. Унга батафсил 
тўхталиш ниятим йўқ. Менинг айтмоқчи 
бўлганим – ўзбек бовурларимизнинг 
қозоқ халқининг буюк қаҳрамонига кўр-
сатган иззат-ҳурматининг қадри, моҳия-
ти ҳақида. 

Дастурга қўйилган мавзу – “Ўзбек 
бовурлар Бауржан Мўмишули ва Улуғ 
Ватан уруши ҳақида ҳақиқатни айтди”. 
“Бу тенгсиз қаҳрамон одам” – Бауржан 
ҳақида шундай деган тадқиқотчи ўз 
фикрини аниқ далиллар билан ис-
ботлайди. Айниқса, Б. Мўмишулининг 
Москва остонасидаги жанглардаги 
жасоратининг аҳамияти тўлақонли акс 
эттирилган. Немисларнинг шаҳарга 
йигирма чақирим яқин жойга келиб, 
Кремль минораларини дурбинда то-
моша қилиб тургани, шу пайтда Пан-
филов дивизияси таркибида Бауржан 
бошқарган полкнинг 27 марта урушга 
киргани ҳақида батафсил ҳикоя қила-
ди. Айниқса, Волоколамск остонасида 
Матрёнино қишлоғи учун жангдан сўнг 
қамал қилиниб, уни бузиб чиқибгина 
қўймай, душманга бир неча бор зарба 
берганини ғурур билан таъкидлайди. 
Суҳбатдошлар 1942 йилнинг бошида 
Москва мудофаасидаги жасорати учун 
Бауржан Мўмишули Совет Иттифоқи 
Қаҳрамони унвонига тавсия қилингани, 
лекин унвон Бауржанга берилмагани, 
шон-шуҳрат панфиловчилар гвар-
диясига насиб этганини айтишади. 
“Йигирма саккиз одам немисларнинг 
18та танкини ёқиб юборгани ҳақидаги 
гап – лоф”, дейди тарихчи. У “Агар ит-
тифоқ ва рус тарихчиларининг озгина 
виждони бўлса, Москва мудофаасининг 
ҳақиқий қаҳрамони сифатида бизнинг 
бовуримиз Бауржан Мўмишулини аташ 
керак эди”, деб узил-кесил хулоса чи-
қаради. 28 панфиловчи жангчиларнинг 
ривоятга айланган жасоратининг ҳақи-
қатга қанчалик тўғри келишини уруш 
тадқиқотчилари ва тарихчилар ҳамон 
аниқ айтолмаяпти. Бироқ Панфилов 
дивизиясининг Москва мудофаасида-
ги ҳал қилувчи роли ҳанузгача рўйи-
рост айтилмаётгани ҳам ҳақиқат. 1941 
йилнинг кузида Қозоғистонда ташкил 
этилган, урушга Москва остонасида қў-
шилган дивизия 1939 йилнинг сентябрь 
ойидан буён ҳеч бир мамлакатда деяр-
ли қаршиликка дуч келмаган фашист-
ларга қарши курашиш мумкинлиги, ҳат-
то улар устидан ғалаба қозониш мум-
кинлигини исботлаб, совет аскарларига 
ғалаба руҳиятини сингдирган аслида 
Бауржан Мўмишули бошқарган дивизия 
эканлигини бутун дунёга жар солиб ай-

тишимиз мумкин. Буларнинг барчасини 
фахр билан, маҳорат билан тасвирлаб 
(“Бауржан бизнинг ҳам қаҳрамонимиз!” 
дейди) бераётган ўзбекларга ҳар қанча 
таҳсин айтсанг, арзийди. Тармоққа 1 
мартда жойланган хабарни дастлабки 
икки кунда 45 мингдан зиёд одам кўриб 
улгургани, шу кунгача 500га яқин фикр 
билдирилгани ўзбек бовурларимизнинг 
ушбу дастури ҳам ўз мақсадига эришга-
нидан далолатдир.

Шундай қилиб, мақолада биз тилга 
олган икки суҳбатдан қандай хулоса 
чиқариш мумкин? Бу ҳақда шарҳловчи-
ларнинг бири шундай дейди: “Бизнинг 
тарихчиларимиз қани? Ҳозир қандай 
маълумот бўлмасин, ахборот воситала-
рининг ойнаси бўлган интернет тармо-
ғида тарқалади. Одамлар интернетда 
кўриб, ўқиб-билиб, барчасини ундан 
олмоқда. Бизнинг тарихчи, адабиётчи 
олимларимиз шу ерда кўриниши керак. 
Ҳозир китоб ўқийдиган одамлар кам. 
Ўзбек бовурларимиз маълумотларини 
шу ерда ҳавола қилиб, кўпчиликка та-
ништириб бормоқда. Бу жуда тўғри иш. 
Айниқса, тарихчилар кўп маълумот бе-
ришлари зарур!”. Чуқур ўйга соладиган 
ҳолат. Баъзида турли шов-шувли, бўл-
мағур нарсаларни ҳам намойиш этгани 
учун “ёмонотлиққа” чиқарилган ижти-
моий тармоқни умумий манфаат йўлида 
фойдаланиш, тарбиявий аҳамиятга мо-
лик суҳбатлар билан тўлдириш, уларни 
ахборий қўллаб-қувватлаш, баъзилари-
га давлат харидлари буюртмасини бе-
риш масаласини ҳал қилиш вақти кел-
мадимикан!? Афсуски, бундай таклифга 
“Энди бир камимиз мафкурани ижти-
моий тармоқ орқали юритишмиди. Унда 
кимларнинг “ўтириши“ маълум-ку”, деб 
ҳисоблайдиганларнинг сонини олдин-
дан башорат қилиш мумкин. Шу ерда 
бир вақтлар Чингиз Айтматовдан олган 
суҳбатимиз (“Егемен Қазақстан”, 2003 
йил, 26 апрель) ёдга тушади. “Интер-
нет – дунёвийлашув маҳсулидир, деган 
жаҳонга машҳур ёзувчи дунёвийлашув-
нинг асосий белгиси фойдани кўзлаш 
эканлигини таъкидлаб, “Дунёвийлашув 
яхшими ё ёмонми, деган, ечими йўқ са-
волдан ҳозирданоқ йироқ бўлган афзал. 
Ҳар қандай нарсанинг ҳам ёқимли, ҳам 
ёқимсиз жиҳатлари бўлади. Ёқтирмай-
ман, деб ундан воз кечиб, ўзингга ёмон-
лик қилишдан маъно йўқ”, деган эди. 
Ёзувчи айтганидек, ижтимоий тармоқни 
ёқтирсангиз ҳам, ёқтирмасангиз ҳам, 
у билан ҳисоблашишга, у билан бирга 
яшашга тўғри келади. Энг афзали – уни 
давлат манфаати йўлида фойдаланиш 
дастагини топиш.

Ҳафта ўтмай туриб, мингдан ошиб 
кетган фикр билдирувчиларнинг деяр-
ли барчаси муаллифларга чин дилдан 
раҳмат айтишиб, ўзлари учун номаълум 
бўлган воқеалардан воқиф этгани учун 
миннатдорчилик билдиришган. 

“Катта раҳмат. Аниқ айтиб, ёшлар-
нинг бирдам бўлишига, биродарликка, 
дўстликка ва бир-бирига меҳр билан қа-
рашига муваффақ бўлдик. Яшанг, ўзбек 
жигарларим!”, “Қозоқ бовурларимизни 
яхши кўрамиз. Жонинглар соғ бўлсин! 
Яшасин, Турон! Биродар халқ”, “Илиқ 
гап инсонни бир-бирига яқинлаштира-
ди”, дейди ўзбеклар. “Ажойиб суҳбат. 
Биз – биргамиз!”, “Биз – яқин халқлар-
миз! Юртларимиз тинч, халқларимиз 
омон бўлсин!”, дейди қозоқлар. Айтган-
лари келсин!

Ҳа, икки қардош халқнинг бири-бири 
билан ким ўзарга ўйнаб, эзгу тилаклар 
билдириши қувонтирмай қўймайди. 
Чуқурроқ мулоҳаза юритсак, бундай 
ҳангомалар дўстлигимизнинг янада 
мустаҳкамланишига ижобий таъсир 
кўрсатиб, ўзбек-қозоқ бирдамлиги куча-
йишига хизмат қилиши аниқ. 

Мақола сўнггида Президентимиз 
Қасим-Жўмарт Тўқаевнинг йил бошида 
отахон газетага берган мусоҳабасига 
акс-садо сифатидаги “Тағылым” мав-
зуидаги кичик мақоламизда (“Egemen 
Qazaqstan”, 2024 йил, 3 январь) айтил-
ган фикрни яна бир эслатиб ўтмоқчи-
ман: “Одамнинг куни одам билан бўлса, 
халқнинг куни халқ билан”. Айниқса, 
қўшни халқ билан!

Саутбек АБДРАХМАНОВ.
«Егемен Қазақстан» газетасидан.

ҚИЁСИ ЙЎҚ 
ҚАҲРАМОН ЭДИ

Ҳозир нима кўп, интернет ҳақида ҳангома кўп. Унда чексиз миқ-
дордаги ахборот узлуксиз узатилади. Унда кераги ҳам, нокераги 
ҳам бор, ақли-ҳушингни шошириб қўядиган фалокатга етакловчи 
хабарлар ҳам мавжудлигини инкор эта олмаймиз. Одамнинг ақли 
бовар қилмайдиган воқеаю ҳодисаларга тўла интернетнинг ичида 
яна турли йўналишлар бисёр. Улардан бири – YouTube. Уни ҳар қан-
ча ёмонламайлик, лекин барча YouTubeни оммавий равишда томоша 
қилаётгани ҳақиқат. Бу оламда фақат ёвузлик, иллатдан иборат ҳеч 
нарса йўқ. Интернет – ажойиб хазина. Фойдалана билган одамга 
YouTubeдаги мақолаларни ўқиганда мушоҳадага ундайдиган таъ-
сирли ҳангомалар ҳам, қизиқарли маълумотлар ҳам бисёр. Биз бу-
гун шундай эзгу иш ҳақида гап юритишни лозим топдик.

нди. 300 минг кишилик қўшини бор 
деб ёзади. Бобурнинг ўзи Ҳиндис-

12 минг аскари билан отланган. 
бонийхон 60 минг аскари билан 
Осиёга ҳукмронлик қилган”, дейди 
боёров. Бошловчининг “Буни қан-
ушуниш мумкин?”, деган саволига 

рда ҳар бир оиладан аскар чиққан. 
кўчманчи бўлган. Ҳар бири отни 

рат билан минади, ҳеч қайсиси 
дан қуролини ташламайди. Ҳар 
ай вазиятда урушга шай бўлган. 
нг учун ҳам 300 минглик армия-
зда тўплай олган”, деб жавоб 
ради. 
офессорнинг “жуз” сўзи-

келиб чиқиши тўғрисидаги 
лабки хулосасини фикр 
аи сифатида илгари су-
ик. Унинг айтишича, “жуз” 
ларнинг “қисм”, “улуш” 

н маънони берадиган сў-
н келиб чиққан. Лекин бу-
иқ далил, деб узил-кесил 

айди. “Шундай тахмин ҳам 
Чунончи, қозоқ ҳалқи азал-
уч қисмдан ташкил топган”, 
йтади. 

узга бўлиниш зарурати қандай 
а келган? Бу саволга ҳам жавоб 
р. “Қозоқларнинг ери кенгайиб 
, Жетису томонда туриб, уч минг 

римдаги Атиров, Сибир томонлар-
ўлкаларни бошқариш муаммога 

нди. Қорахонийлар даврида ҳам, 
ҳоқонлиги замонида ҳам шундай 
н. Хуллас, қозоқ бийлари йиғилиб, 
той ўтказиб, ғарбий томондагилар 
жуз бўлсин, марказдагилар бир 

деган синг
китоб у ёқд
йиб бораёт
бўлишнинг ҳ
тарғибот ҳа
мўлжалланм
даражадаги
ловчига мў
истории и н
кого каганат
қотнинг муа
мутахасси

Ғайбулла
тармоқн

олиши
таниш
тушу
тилг
лага
инко
тарм
тара
тарм
дан б

92 ми
кўпроқ

нинг дал
Мақола

фикрларим
либ тургани
кунида худд
деосуҳбатн

Навбатда
жан Мўмиш
сан” дейиш
соатлик су
Мўмишули
эмас. Суҳб
урушининг 

Ғ. Бобоёров.

Масъул шахслар:

Ада ди – 12500 ну с ха.«ERNUR-print» МЧБ бо с ма хо на си да чоп этил ди, 
Шим кент шаҳри, Т. Алимқулов кўча си, 22. 

Бу юрт ма: 
642. Навбатчи муҳаррир: Хуршид ҚЎЧҚОРОВ.

Бош муҳаррир ўринбосарлари:
Муроджон АБУБАКИРОВ.

Авазхон БЎРОНБОЕВ.

Масъул котиба – Шаҳноза УСМОНОВА.

Директор – Бош муҳаррир
Райимжон Ортиқбой ўғли 

АЛИБОЕВ.

Муассис – Туркистон вилояти ҳокимлиги.
Мулк эгаси – «Жанубий Қозоғистон» вилоят ижтимоий-сиёсий 

газетаси таҳририяти» масъулияти чекланган биродарлиги.

� Мақола лар, эъ лон ва бил ди рув  лар да ги факт 
ҳам да да лил лар нинг тўғри ли ги учун му ал ли ф-
лар, рек ла ма ва эъ лон бе рув чи лар ма съул дир.
�  Фой да ла нил ма ган ма қола лар га ёз ма жа воб 

қай та рил май ди.

Қозоғистон Республикасида тар қа тилади.

Нашр кўрсат ки чи – 65466.

4 №30 (3376), пайшанба, 
14 март 2024 йил.
Janubiy.kz Маърифат ва маънавият

Янги Қозоғистонни бирга барпо этамиз!

Сайрам туманининг Кўл-
кент қишлоғидаги Алишер 
Навоий номли умумтаълим 
мактабида узоқ йиллар ўқи-
тувчилик касбини улуғлаб, 
нафақага чиққан марҳум ус-
тоз-мураббий Худойберган 
Мавлонқуловнинг хотирасини 
абадийлаштириш мақсадида 
ўзбек тили ва адабиёти хо-
насига унинг номи берилди. 
Тадбирга мактабнинг фахрий 
устозлари Убайдулла Мута-
лов, Каримқул Усмонов, Ҳик-
матулла Назиров, Сотимниёз 
Билолов, Суннатилла Акро-
мов, Қобилжон Умаралиев, 
Мақсуда Абдусатторова, Ибо-
дат Абдуқодировалар ташриф 
буюришди.

Устоз хотирасига бағишлаб 
Қуръон тиловат қилинди.

Хотира тадбирда иштирок-
чилар ҳамкасб-устоз Худой-
берган Мавлонқулов виждон-
ли, ўз касбининг устаси, би-
лимли, тажрибали, меҳрибон 
инсон бўлганлигини фахр ва 
ғурур билан хотирлашди.

Мактаб директори Музаф-
фар Гултўраев ҳамда Худой-
берган Мавлонқуловнинг фар-

зандлари сўзга чиқишди. Улар 
ўзбек тили ва адабиёти хона-
сини таъмирлашга ҳомийлик 
қилиб, жиҳозлашди. Синф 
жавонидан ўзбек тилидаги 
адабий китоблар ўрин олди.

– Худойберганни талаба-
лик давримиз, ижара уйда 
бирга яшаган йилларимиздан 
буён биламан. Кейин кўп йил-
лар бир мактабда ишладик. У 
ўз соҳасининг билимдони, шу-
нингдек, фидойиларидан эди. 
Шогирдларига теран билим 
беришга иштиёқи кучли, ма-
ҳоратли устоз сифатида на-
моён бўлди, – деди. ҚР Халқ 
таълими аълочиси, услубият-
чи, педагог, Совет Иттифоқи 
ўқитувчилари съезди деле-
гати, А. Музрапов номидаги 
ўрта мактабнинг илк дирек-
тори, нафақадор Убайдулло 
Муталов.

– «Устоз» атамаси кенг 
маъно англатувчи сўз бўлиб, 
бу ном соҳибига ҳар томон-
лама юксак масъулият юкла-
тилади. Муаллимлик – буюк 
мақом. 

Худойберган Мавлонқулов 
чин маънодаги устоз эдилар. 

У кўплаб содиқ шогирдлар 
етиштирди, айниқса, илмий 
мудирлик соҳасида ўз макта-
бини яратиб кетди. Таълим 
соҳасини бошқарув санъати-
ни у кишидан ўрганганман. Ус-
тозимнинг кўп қиррали били-
ми, ички маданияти мени лол 
қолдирган эди. Ажойиб инсон 
билан кўп йиллар ҳамкорлик-
да ишлаб, бой тажрибасидан 
баҳраманд бўлдим. Бир сўз 
билан айтганда, иқтидорли 
устоз ўз мактабини ярата 
олди. Устозимнинг охират уй-
лари обод бўлсин, – деди Қо-
зоғистон Ёзувчилар уюшмаси 
аъзоси Суннатулоҳ Акром.

– Худойберган устоз би-
лимдон, фидойи, меҳрибон, 
бағри кенг, очиқ кўнгил ва 
самимий инсон эди, – деди 
ўзбек тили ва адабиёти фани 
муаллими Ҳикматулла Нази-
ров.

А. Навоий номли мактаб-
да ўтказилган Ўзбек тили ва 
адабиёти ҳафталиги доира-
сида буюк мутафаккирлар – 
Навоий ва Бобур улуғланди. 
Устоз Х. Мавлонқулов хотира-
сига синфхона жиҳозлангани 
эса диққатга сазовордир.

“Жанубий Қозоғистон»
 мухбири.

Тасвирда: тадбир ишти-
рокчилари. 

Халқлар дўстлиги ҳақида ёзишни 
мақсад қилиб, қўлимга қалам олдим. 
Кундан-кунга равнақ топаётган элим-
га, қозоқ даласидай бағри кенг хал-
қимга, оғир дамларда дўстлик қўлини 
чўзган ҳар бир қозоқ қардошимга юра-
гимдан қуйилиб келаётган бир чим-
дим шеъримни тараннум этмоқчиман.

Қалбим торин чертдим,
Қозоғистон мадҳин куйладим.
Даласидек кенг қозоқ бовурим,
Айронингни ичиб ўсдим.
Дўмбирангни куйига,
Сенинг ишқингла боғландим.
Сенга қалбимни тутдим.
Шарқираган сувларингни,
Симира-симира ичдим.
Қозоқ бовурим, оғам,
Сенинг ининг бўлдим.
Бухорийлар авлоди бўлсамда,
Қозоғим, сенга ёндош бўлдим.
Дўстлик куйини куйлаб,
Сенга йўлдош бўлдим.
Мустақил Қозоғистоннинг,
Мен ҳам бир фарзанди бўлдим.
Дўстлигимиз бардавом бўлсин,
Юракдаги шиорим менинг,
Кўзлар тегмасин, дўстлигимизга,
Қалбим даги амру-қарорим менинг.

Зуфарулло БОБОЕВ.

Т. Абдувалиев фаол аъзоси 
бўлган вилоят ва шаҳар оқсо-
қоллар кенгашлари раислари, 
ўринбосарлари Жарилқасин 
Азиретбергенов, Абдихан Абди-
қадиров, Тўлқин Саидмуродов, 
шаҳар ҳокими Нурбўл Тураш-
беков номидан “Туркистон та-
раққиётидаги хизматлари учун” 
медалини тантанали равишда 
топширган ҳокимлик вакилла-
ри Ансар Абдиқулов, Адилхан 
Исқақовлар юбилярнинг кенг 
қамровли ҳалол хизматларини 
ҳурмат билан эътироф этдилар.       

100та “Жанубий Қозоғистон” 
рўзномасига обунани давом 
эттираётган Тойир акани газета-
нинг бош муҳаррири Райимжон 
Алибоев, “Бирлик” кичик тумани-
да ҳамкасби Ержан Мустафаев 

билан икки йилда иккита муҳта-
шам мактаб барпо этган шаҳар 
маслаҳати депутати Тажибек 
Мусаев, шу мактабларга шахсий 
кутубхонасидан 600дан зиёд 
бадиий китоблар тақдим этган 
депутат Дониёр Аюповларнинг 
табрикларидан сўнг, “Югнак” 
маданият уйи директори ўрин-
босари Зебинисо Абдолимова 
дилрабо қўшиқларини армуғон 
этди. 

Саврон туманидаги фаол 
обуначиларимиз Абдуҳамид 
Умаров, Иброҳим Отажонов, 
Жумадулла Абенов, Мирзахон 
Адҳамов, Абдулла Расуловлар 
етакчилигидаги қишлоқ ўзбек 
этномаданият бирлашмалари 
номидан сўзга чиққан Янги Иқон 
қишлоқ ўзбек этномаданият 

бирлашмаси раиси Ўсар Неъма-
туллаев, “Жемқорлық жəне заң” 
газетаси муҳаррири Қаламқас 
Бўтабекова, тадбиркор Акром 
Тойир ўғли, ҚРда хизмат кўрсат-
ган маданият арбоби Тўтихон 
Зайнишева, “Бирлик” шўъбаси 
жамоаси – ҳамкасблар тиним-
сиз меҳнат эвазига эл эъзозига 
сазовор бўлган Т. Абдувалиевга 
самимий тилакларини билди-
ришди. Кичик тумандаги Носир 
Фозилов номи бериладиган 450 
ўринли мактаб директори, фаол 
обуначимиз Тўлқин Эргашбой ўғ-
ли юбилярнинг кифтига зарбоф 
тўн ёпди.

Ш. МАДАЛИЕВ.
Тасвирларда:  тадбирдан 

лавҳалар.
Муаллиф суратга олган.

ЭЛ-ЮРТ ТАРАҚҚИЁТИДАГИ 
ХИЗМАТЛАРИ УЧУН

Туркистон шаҳрида-
ги Э. Иззатуллаев ном-
ли мактаб мажлислар 
залида “Бирлик” ки-
чик тумани раҳбари, ҚР 
Фахрий фуқароси То-
йир Абдувалиевнинг 70 
ёшга тўлиши шарафига 
ташкил этилган вилоят 
миқёсидаги тадбирда 
намойиш этилган ви-
деолавҳада туманда 
амалга оширилган иш-
лар ўз ифодасини топ-
ди. Бажарилган ишлар 
кўп, бажариладигани 
ҳам бисёр. 

«Устоз меҳри оф-
тобга қиёсланади. У шун-
дай сеҳрга эгаки, тош кўн-
гилда ҳам гул ундира ола-
ди».

Баҳодир ОТАШ.

БОҚИЙГА МУҲРЛАНАР 
УСТОЗЛАР ЁДИ 

Устоз – устози соз маъносини англатиб, энг яхши 
билимли, шогирдларига меҳрибон, ўз касбининг жон-
куяри бўлган мураббийларга нисбат берилади. Бундай 
шарафга эришиш учун ўз устида кўп ишлаш, изланиш, 
ўқиш-ўрганиш, талай машаққатли заҳматлардан тотиш-
га тўғри келади.

Қардош халқлар 
дўстлиги 

яшнайверсин!

Муборак Рамазон ойи ара-
фасида Сайрам туман марка-
зи – Оқсувкент қишлоғида 300 
намозхонга мўлжалланган 
“Латиф ота” масжиди фой да-
ланишга топширилди.

Минораси олисдан кўзга 
ташланадиган масжиднинг очи-
лиш маросимида Туркистон 
вилоятининг бош имоми Ержан 
ҳожи Сматбекули, вилоят мас-
лаҳати депутати Дулат Абиш, 
фахрий оқсоқол Аманкелди 
Қабилбеков, Сайрам тумани 
бош имоми Аристан Ўспанов 
эзгу тилакларини изҳор этиб, 
юртимизга тинчлик, барака 

тилашди. Ҳамқишлоқларидан 
Ердаулет Султан ҳомийга халқ 
номидан тулпор миндириб, 
кифтига зарбоф тўн ёпди. У 
масжиднинг қурилишида сахо-
ватини аямаган тадбиркор, ме-
ценат, Латиф отанинг набираси 
Мурод Мурашимовга миннат-
дорчилик билдирди.

Тўлебий тумани, Зертас қиш-
лоқ округига қарашли Жанакуш 
аҳоли манзилида ҳашар йўли 
билан қурилган “Жанакуш” мас-
жиди ҳам очилди.

Тўлебий тумани бош имоми 
Усен Саурбаев ўзгача меъ-
морий услубда барпо этилган 

масжид қурилишида жонбозлик 
кўрсатган бир гуруҳ фуқаролар-
га ташаккурномалар топширди. 
Тадбирда имомга махсус иш-
ланган асо ва Қуръони Карим 
китоби топширилди.

Эзгу тадбирда иштирок этган 
туман ҳокими ўринбосари Сер-
жан Дуйсебаев, туман маслаҳа-
ти депутати Нурлан Қўйбағаров 
намозхонларни янги масжид-
нинг очилиши билан табрикла-
ди. Барпо этилган 65-масжидда 
бир вақтда 150 намозхон ибо-
дат қил иши мумкин.

Вилоят ҳокимининг 
матбуот хизмати.  

ЯНГИ МАСЖИДЛАР –- 
ЭЛ ЭЗГУЛИГИГА

Ёш ижодкор-устознинг 
шогирдлари билан тайёр-
лаган байрам дастури бар-
чага манзур бўлди. Тад-
бирга ташриф буюрган 
бувилар ва онажонлар 
фарзандларининг қозоқ, 
рус ва ўзбек тилидаги 
шеър ва қўшиқлари, жози-
бадор рақсларини томоша 
қилишди. 

Шунингдек, онажонлар 
байрамига таклиф этил-
ган Шимкент шаҳар Амур 

Темур жамғармасининг 
раиси, фахрий устоз Абу-
бакир Хонхўжаев барчага 
хушкайфият бағишлаган 
ташкилотчилар ва байрам 
иштирокчиларига миннат-
дорчилик билдириб, тилак-
ларини изҳор этди. 

Байрам барча меҳмон-
лар ҳамда болажонлари-
мизга баҳорий кайфият 
улашди .

Шаҳло ҲАСАНОВА, 
муаллима.

ОНАЛАРНИ ЭЪТИРОФ ЭТГАН БОЛАЛАР Баҳорнинг фараҳбахш кунларида эзгу ният би-
лан бошланган ишнинг файзу баракаси ҳам улуғ-
дир. Бутун мамлакатимиз бўйлаб баҳорий кай-
фиятда ранг-баранг тадбирлар давом этмоқда. 

124-сонли умумтаълим мактабида ҳам мактаб 
маъмурияти ҳамда рус тили муаллимаси Нарги-
за Мирюсупованинг ташаббуси билан Халқаро 
хотин-қизлар байрамига бағишланган “Истеъ-
додлар камалаги” мавзуида маданий-маърифий 
тадбир уюштирилди. 


